ՀԻՄՆԱՎՈՐՈՒՄ 
 «ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 2015 ԹՎԱԿԱՆԻ ՀՈԿՏԵՄԲԵՐԻ 15-Ի N 1192-Ն ՈՐՈՇՄԱՆ ՄԵՋ ՓՈՓՈԽՈՒԹՅՈՒՆՆԵՐ ԿԱՏԱՐԵԼՈՒ ՄԱՍԻՆ» ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ ՈՐՈՇՄԱՆ ՆԱԽԱԳԾԻ ԸՆԴՈՒՆՄԱՆ ԱՆՀՐԱԺԵՇՏՈՒԹՅԱՆ ՎԵՐԱԲԵՐՅԱԼ

1. Ընթացիկ իրավիճակը և իրավական ակտի ընդունման անհրաժեշտությունը
2025 թվականի դեկտեմբերի հունիսի 3-ից ուժի մեջ է մտել «Սննդամթերքի անվտանգության պետական վերահսկողության մասին» օրենքում փոփոխություն կատարելու մասին» ՀՕ-462-Ն օրենքը (այսուհետ՝ Օրենքը), որով նախատեսված իրավակարգավորումների համաձայն Հայաստանի Հանրապետության կառավարությանը տրվել է լիազորություն՝ սահմանելու դեպքեր՝ պեստիցիդներն ու ագրոքիմիկատները Հայաստանի Հանրապետություն առանց փորձաքննության ներմուծելու վերաբերյալ։ 
Հարկ է նշել, որ  ««Բուսասանիտարիայի մասին» օրենքում փոփոխություններ և լրացումներ կատարելու մասին» և «Սննդամթերքի անվտանգության պետական վերահսկողության մասին» օրենքում փոփոխություն կատարելու մասին» Հայաստանի Հանրապետության օրենքների կիրարկումն ապահովող միջոցառումների ցանկը հաստատելու մասին»» ՀՀ վարչապետի 2025 թվականի հունվարի 31-ի թիվ 79-Ա որոշման ցանկի 6-րդ կետի կատարումն ապահովելու նպատակով մշակվել է «Առանց փորձաքննության պեստիցիդների և ագրոքիմիկատների ներմուծման դեպքերը սահմանելու մասին» Հայաստանի Հանրապետության կառավարության որոշման  նախագիծը, որով սահմանված առանց փորձաքննության ներմուծման դեպքերից մեկը ներառում է նաև օրգանական և օրգանահանքային պարարտանյութերի, պարաֆինային յուղերի, ֆերոմոնների, մանրէակենսաբանական միջատասպան պատրաստուկների, բույսերի աճի խթանիչների, բույսերի կենսաբանական ակտիվ նյութերի, բույսերի պատվաստանյութերի, կենդանի օրգանիզմների (մանրէների) պարունակությամբ ազդող նյութով պեստիցիդների և ագրոքիմիկատների առանց փորձաքննության ներմուծման դեպքը, որոնց իրավակարգավորումները տրված էին ՀՀ կառավարության հոկտեմբերի 15-ի «Պեստիցիդների ու ագրոքիմիկատների փորձաքննության անցկացման կարգը և պեստիցիդների ու ագրոքիմիկատների ներմուծման և արտահանման մասին եզրակացության ձևերը սահմանելու և Հայաստանի Հանրապետության կառավարության 2007 թվականի հոկտեմբերի 4-ի N 1151-Ն որոշումն ուժը կորցրած ճանաչելու մասին»  N 1192-Ն որոշմամբ (այսուհետ՝ Որոշում) հաստատված կարգում։ 

2. Կարգավորման նպատակը և բնույթը
«Հայաստանի Հանրապետության կառավարության 2015 թվականի հոկտեմբերի 15-ի N 1192-Ն որոշման մեջ փոփոխություններ կատարելու մասին» ՀՀ կառավարության որոշման նախագիծը (այսուհետ՝ նախագիծ) մշակվել է շահագրգիռ մարմինների հետ քննարկման և առաջարկությունների արդյունքում, քանի որ որոշման կարգում սահմանված է պեստիցիդների և ագրոքիմիկատների ներմուծման փորձաքննության իրականացման կարգը, ուստի նպատակահարմար է Որոշման կարգում նշված այն արտադրատեսակների համար տրված բացառությունները, որոնք ներմուծվում են առանց փորձաքննության, սահմանել «Առանց փորձաքննության պեստիցիդների և ագրոքիմիկատների ներմուծման դեպքերը սահմանելու մասին» Հայաստանի Հանրապետության կառավարության որոշման  նախագծում, և հետևաբար, նույնաբովանդակ տարբեր իրավական ակտերի առկայությունից խուսափելու նպատակով՝ անհրաժեշտություն է առաջացել Որոշմամբ սահմանված հավելվածից  բացառել նշված անուն պեստիցիդների և ագրոքիմիկատների հետ կապված համապատասխան դրույթները։ 

3. Նախագծի մշակման գործընթացում ներգրավված ինստիտուտները և  անձինք․
Նախագիծը մշակվել է ՀՀ էկոնոմիկայի նախարարության կողմից։



4. Ակնկալվող արդյունքը․
Նախագծի ընդունումը կապահովի նույնաբովանդակ իրավական ակտերի բացառումը։

5. Կապը ռազմավարական փաստաթղթերի հետ. 2050 Հայաստանի վերափոխման ռազմավարություն, Կառավարության 2021-2026թթ. ծրագիր, ոլորտային և/կամ այլ ռազմավարություններ․
Հայաստանի վերափոխման ռազմավարություն 2050, Կառավարության 2021-2026թթ. ծրագիր, ոլորտային և/կամ այլ ռազմավարություններ:
Նախագիծը չի բխում 2050 Հայաստանի վերափոխման ռազմավարության, և Կառավարության 2021-2026թթ. ծրագրերից:

6. Պետական կամ տեղական ինքնակառավարման մարմնի բյուջեում եկամուտների և ծախսերի էական ավելացման կամ նվազեցման վերաբերյալ
Նախագծի ընդունման արդյունքում պետական կամ տեղական ինքնակառավարման մարմնի բյուջեում եկամուտների և ծախսերի էական ավելացում կամ նվազեցում չի նախատեսվում։ 	 
